
P R O C E S V E R B A L

            Nga  Seanca e dhjetë  (X) e  Kuvendit të Komunës  së Gjilanit më  31.10.2018  me këtë: 
R E N D    P U N E 

1. Konstatimi i prezencës së anëtarëve të Kuvendit dhe miratimi i procesverbalit nga seanca e kaluar
2. Rekomandimet e komitetit për politikë dhe financa:
2.1 . Raporti financiar për periudhën Janar –Shtator 2018
2.2.  Raporti i punës për periudhën Janar-Shtator 2018 i NPL “ Tregu” NPL “Stacioni i 

        Autobusëve dhe i KRM “Ecohigjiena”

2.3. Propozim vendimi për emërimin e anëtarëve të Komisionit   Komunal të Aksionarëve  

        në NPL “Tregu”
2.4. Propozim vendimi për emërimin e anëtarëve të Komisionit   Komunal të Aksionarëve   

        në NPL “Stacioni i Autobusëve 

2.5. Propozim vendimi për emërimin e anëtarëve të Komisionit   Komunal të Aksionarëve    

        në PPP Ecohigjiena (pjesa publike e KRM Higjiena ) në Gjilan 

2.6. Informatë nga DKA pë nga DKA për fillimin e vitit të ri shkollorë 2017/2018 dhe  

       2018/2019

2.7. Kërkesë për kompenzimin e komisionit për ndarjen e Bursave për studentë të  

        dalluar

2.8. Raporti i Komisionit për mbikqyrjen e Dezinsektimit, Dezinfektimit dhe Deratizimit

3. Të ndryshme 

Anëtarët e Kuvendit

Drejtorët e Drejtorive

Përfaqësuesit e OSBE-së.
Zyra Ligjore

Mediat

Seancën e dhjetë  e hapi dhe e udhëhoqi kryesuesja e Kuvendit znj. Shpresa Kurteshi-Emini, e cila i përshëndeti të gjithë  anëtarët e Kuvendit dhe  të pranishmit e tjerë të cilët i monitorojnë punimet e kësaj seance dhe kërkoi që të konstatohet prezenca e anëtarëve të Kuvendit. 

1. Konstatimi i prezencës së anëtarëve të KK-së -Mungoi: Mimoza Kadriu
                 Miratimi i procesverbalit nga seanca e kaluar: 
Gentrit Murseli: duhet të përmirësohet fjalimi im në fq 20 dhe të bëhet “  njëri ndër kriteret është nota mesatare 9.5 për student që  ka fituar bursë” .
Avdyl Aliu: faqe 8 , kam thënë se kryetari nuk ka dëshirë që mos të jetë prezent në seancë kur merren vendimet në kuvend në mënyrë që askush të mos jetë i ndikuar.
Fitim Guda : te fjalimi im kam thënë se jemi komuna e 4 në realizimin e të hyrave ( të hiqef fjala “ të mira”)
Në mënyrë unanime miratohet procesverbali i mbledhjes së kaluar me vërejtjet e dhëna.
Kryesuesja e Kuvendit fillimisht hap diskutim rreth pikave të rendit të ditës.

Ibish Ibishi: dua ta jap një sqarim për heqjen e dilemave sepse ende figuron emri im me subjektin AAK, por është dashur të ndërrohet . Pas lartgimit nga ky subjekt une angazhimin tim do ta vazhdoj si i pavarur, megjithate ne rend te parë prap do te perfaqësoj votuesin dhe do të jem për interes të qytetarit. Temat të cilat janë për interes të partive politike në pushtet të cilat mendojnë me vazhduar me të njejtin pozicion që e kanë pas më herët unë nuk do ti përkrahi. Të qëndruarit në të njëjtin pozicion të deritanishëm, mendoj dhe vlerësoj se aq sa është i panevojshëm për partitë e koalicionit mund të jetë i pa kuptim dhe i pa rëndësishëm për këto rrethana, prandaj të përcaktuarit tim për të vazhduar angazhimin tim në taborin tjetër do të bëhet publik në ditët në vazhdim.
Shpresa Kurteshi-Emini: pavarësisht qëndrimeve të juaja politike ne ju dëshirojmë suksese në kontributin e juaj.

Avdyl Aliu: kam një urim të veqant për z.Enver Hajrullahu i cili ka marr pjesë në emisinonin Oksigjen i cili ka fituar 600 € dhe i ka dhuruar menjëherë për familjet në nevojë. Kam një propozim për ndryshimin e Rregullores për Këshillat e fshatrave dhe lagjeve urbane. 
Nevzat Isufi: dua të bëhet një ndryshim që në qështjet të ndryshme të shtrohen tani, sepse në fund të seancës po humb interesimi dhe avullimit të drejtorëve dhe anëtarëve të kuvendit. Nuk ka kuptim që me gjysmën e anëtarëve të KKtë përfundoj seanca .

Riza Abdyli: propozoj që në të ndryshme, të kërkohet një raport për punën 100 ditëshe të drejtorëve sepse kryetari është zotuar se do ta sjellë atë raport. Ne jemi dëshmitar që kanë kaluar gati 200 ditë dhe at raport nuk e kemi ende.
Bujar Nevzati: kërkoj që pika e parë që ka qenë pyetje dhe përgjigjje të mbetet në pjesën e parë, sepse në fund të seancës një pjesë e drejtorëve nuk po janë prezent, por edhe disa  anëtarë të KK.

Naser Korqa: në të ndryshme kam një raport të një komisioni që është formuar nga zyra e kryetarit, komisioni përriorganizimin e rrugës Marie Shllaku dhe rrugëve tjera në qytet te cila ka të bëj me kyqjet dhe shkyqjet në këtë rrugë të cilat janë bërë më herët, por komisioni ka një rekomandim tashmë për këtë rrugë. Janë bërë të gjitha statistikat e lëvizjessë veturave, aksidenteve  etj. Ky komision është formuar me datë 15.10.2018.
Bekim Bajrami: në të ndryshme propozoj të futet propozimi për caktimin e lokacionit të deponive e materialeve të ngurta, sepse ne kemi bërë propozimet dhe kërkoj që kjo pikë të diskutohet në të ndryshme.

Arta Nuhiu: më 26 qershorë në seancën e KK nga grupi i AAK është propozuar të bëhet pregaditja për emërtimin e Autosdrsadës, prandaj lus Kryetarin e Komunës të filloj këtë procedurë.

Imrane Thaqi: në pikën në të ndryshme kërkoj që të diskutohet pranimi në punë  i edukatorëve pa diploma universitare. Në mbledhjen e komitetit për Arsim më është thënë se këto edukatore janë pranuar vetëm me qertifikata dhe vërtetime nga Ministria e Arsimit. Kërkoj nga Kuvendi që të formohet një komision i cili do shqyrtoj këtë rast në bazë të Ligjit dhe të na raportoj në KK e të konstatoj se kush po e shkel ligjin dhe të merren masa konform Ligjit dhe Rregulloreve.
Shpresa Kurteshi-Emini: në fillim të seancave ne kemipraktikuar që pyetjet e juaja të trajtohen në fillim, mirpo jemi stërzgjatur, prandaj nëse jeni të gatshëm të respektoni 30 minutëshin e kësaj pjese atëherë mund të biem dakord për këtë qështje.

Bujar Nevzati: kërkoj që kjo qështje të rikthehet siq ka qenë, sepse ne jemi anëtarë të KK dhe duhet të shqyrtojmë qështje.

Shefik Surdulli: edhe unë pajtohem që në fillim të seancës të shqyrtohen disa qështje por të mbahet evidencë në fjalimet e anëtarëve të KK sepse disa anëtarë po favorizohen në fjalime.

Kryesuesja kërkoi nga anëtarët e Kuvendit që pyetjet të parashtrohen tani në fillim të seancës.

Gentrit Murseli: kam dy pyetje për drejtorin e DSHPIB. Kur planifikoni të asfaltoni rrugën në lagjen Balce ? dhe kur do të investohet në infrastrukturë në lagjen Fidanishtja, afër rrugës te sansiro ?
Nehat Osmani: Ditë më parë, në selinë e LVV kemi pranuar një shkresë zyrtare nga zyra e kryetarit të komunës dhe e nënshkruar nga vet kryetari Haziri si një lloj përgjigje ndaj kërkesës sonë për ndarjen e një objekti të përshtatshëm për veprimtari politike, të ngritur e zbërthyer në seancën e VI-të dhe të ripërsëritur në seancën e IX-të të K.K.

Vlerësojmë që është me interes të këtij kuvendi, të subjekteve politike por edhe të qytetarëve të kuptojnë përmbajtjen e kësaj përgjigjeje të shkurtë. Po citoj “ Komuna e Gjilanit si autoritet publik, as tani dhe as më herët, nuk ka marrë kurrfarë vendimi që subjekteve politike t’ju sigurojë objekte publike për aktivitetin e tyre politik”. 

Në anën tjetër, unë këtu mbaj një Vendim tjetër të nxjerrë po nga Komuna e Gjilanit e datës 09.03.2011 në të cilin përcaktohet ndarja e mjeteve financiare subjekteve politike në emër të qirasë për aktivitetin e tyre politik. 

Dy vendime nga i njejti institucion. I pari që flet se komuna asnjëherë nuk është marrë me aktivitetin politik të subjekteve politike dhe i dyti që demanton të parin, ku në mënyrë të detajuar specifikohen shumat e ndara për qiratë e subjekteve politike. 

Një dokument zyrtar nga institucioni më i lartë komunal do duhej të përmbante edhe kontestime serioze edhe konstatime të vërteta. 

Kjo nën një dhe nën dy, nëse komuna e Gjilanit asnjëherë nuk paska marrë vendim për sigurimin e objekteve publike partive politike, atëherë në emër të cilave vendime, dy partitë politike që veprojnë në komunën e GL, LDK dhe PDK shfrytëzojnë objekte dhe prona publike tashmë 19 vite e më parë. Gjatë kësaj kohe asnjëherë asnjë raport, asnjë njoftim për mënyrën e shfrytëzimit, llojin e kompensimit apo të drejtën e pronësimit. 

Konform këtyre konstatimeve, pranë zyres së kryetarit dhe vet kryetarit Haziri, unë shtroj këtë pyetje dhe ushtroj këtë kërkesë: 

· Në bazë të cilave akte normative, rregulloreve apo vendimeve, LDK dhe PDK shfrytëzojnë objektet ekzistuese për veprimtaritë e tyre politike.

· Nëse PO, dmth. posedoni të tilla dokumente, kërkojmë që të njejtat të legjitimohen në kuvend dhe dëshmohen para asamblistëve e qytetarëve.

· Nëse JO, këto prona do duhej trajtuar si prona të uzurpuara dhe bartësit si uzurpator të pronave publike për të cilat do duhej dhënë llogari shtesë.

Me refuzimin e kërkesës sonë legjitime për shfrytëzimin e një hapësire adekuate publike, ndoshta keni menduar se edhe NE sikur JU do përdorim të njejtat metoda e mjete sikur keni vepruar ju me uzurpimin dhe përvetësimin joligjor dhe mosdhënien e llogarive para qytetarëve të komunës sonë.

Natyrisht që JO, përkundrazi ne do përdorim të gjitha mjetet ligjore dhe do shterrim të gjitha mundësitë institucionale për të gëzuar statusin e njejtë me partitë tjera që veprojnë e punojnë në komunën tonë, me të vetmin qëllm që të kemi hapësirat e tona vepruese ose kompensim material në kundërvlerë të qirasë.

Me refuzimin e kërkesës sonë ligjore, LVV nuk do të ndalet, por do kërkojë të drejtën e saj pranë organeve të drejtësisë dhe të gjyqësisë dhe do denoncojë publikisht keqpërdoruesit dhe penguesit e parimit të barazisë dhe injoruesit dhe shkelësit e të drejtës e drejtësisë.

Ibish Ibishi: lokacionet ku kemi lapidarë dhe përmendore, nuk kanë asnjë mbikqyrje, prandaj dua ta di se kompetencë e kujtë janë mbiqyrja e këtyre lokacioneve sepse janë në gjendje të mjerueshme ?
Kadir Hysein: kam një pyetje për drejtoin e DSHPIB lidhur me rrugën Elez Agushi, a është planifikuar të bëhen punime nga Komuna, sepse nëa të rrugë jetojnë qytetarë të 4 komuniteteve.
Xhelal Hajrullahu: për fshatin zhegër është folur shumë në këtë Kuvend dhe është premtuar shumë nga kjo qeverisje komunale por punime kanë bërë pak. Për qështjet e njëjta qdo seancë kemi ngritur shqetësimet që ballafaqohen banorët e Zhegrës, po ashtu ata dëshirojnë të dinë se kur do të fillojnë disa punime dhe kur do të përfundojnë. Fillimi i punimeve në palestrën e sporteve, sepse shpesh po përurohet ajo palestër ,por dinamika e punëve është shumë e vogël, e nëse vazhdohet me këtë intensitet të punës, dita kur do të përfundojë është shumë e largët, sepse një bager po sillet poshtë e lartë dhe po thonë se punët po kryhen. Kjo punë më kujton  punët kur isha më i vogël, ku në të njëjtin vend janë bërë disa punime nga koha e para luftës nga qeverisja e atëhershme por kurrë nuk është ndërtuar ky stadium. Paralele të tilla nuk desha të nxjerr por kjo është gjendja reale.
Eshte premtuar për rrugën Selishtë se asfaltimi do të ndodhë në fund të tetorit, por nuk është se po e shohim kompaninë të punoj në këtë rrugë, e banorët po shpërngulen nga ajo pjesë për mungesë të rrugës. Qka po ndodhë me shkollën Haxhaj, sepse nxënësit po vazhdojnë mësimet në bodrumin e xhamisë së fshatit dhe një pjesë e nxënësve që vinë nga Selishta kanë vendosur që mësimet ti ndjekin në fshatin Zhegër, sepse nuk konsiderojnë se ekzistojnë kushte për tu mbajtur procesi mësimorë normalisht.

Banorët e lagjes kforit në Zhegër vazhdojnë të kenë probleme se herë që ka të reshura të shiut, meqë ujëmbledhësi i lagjes ka kohë që është mbyllur. Banorët më kanë njoftuar dhe janë drejtuar me kerkesë për zgjidhjen e këtij problemi.

Bujar Nevzati: kërkoj nga kolegët e miqë mos të debatojnë por në pyetje  të jemi më konkret sepse kemi vetëm 30 min kohë.

Behar Shabani është fqinjë i drejtorit të Sadudin Berisha , i cili ka ardhë te unë dhe ka kerkuar që në kuvend të ngritët kjo qështje për arsye se dyshon se drejtori i DGJKP opo e keqpërdorë detyrën zyrtare, me që rast ai ka blerë një parcelë nga vëllau i drejtorit me 4 Ari vend, por tash i figuron 3.20 Ari, e ai dyshon se drejtori e shfrytëzon detyrën evet zyrtare.
Kërkoj që të jepen sqarime për rreth rrotullimin në rrugën e Prishtinës, sepse sa herë që kaloj aty e shoh një shtyllë elektrike ku do të shkoj ajo shtyllë? A ka mundësi me ndodhë që kjo shtyllë të mbetet në rrethrrotullim.

 Avdi Thaqi nga Përlepnica me gjendje të rëndë ekonomike dhe me një fëmijë me nevoja të venqanta, ka thënë se ka marrë premtime nga kryetari po ashtu edhe nga një komision që do ta ndihmojnë dhe do tia rfregullojnë qatinë e shtëpisë e cila është në gjendje jo të mirë, prandaj dua ta di kur do ti dilni në ndihmë ?
Qka po ndodhë më shtëpinë e kulturës në Përlepnicë ? Qështja e asfaltimit të rrugës së Përlepnicës, kam marrë foto dhe punëkryesi po punon ashtu siq nuk është e paraparë, sepse aty është e paraparë të mbushet me gurë 15 cm kurse aty hedhen gur deri 60 cm.
Nevzat Isufi: problemet e fshatit Zhegër janë edhe me qështjen e Qendrës së Zhegrës më saktësisht në oborrin e Ambulantës ku kanë filluar punimet e parkingut në mënyrë ilegale, me që rast është bërë tejkalimi i kompetencave, krijim i pa autorizuar i parkingjeve, cenim i pronës publike, prerja e drunjtëve pa autorizim, grryerje e dheut dhe degradim i ambientit,e kjo krijon rreziqe edhe për nxënësit sepse ngushton hapësirën e qendrës së mjekësisë familjare në Zhegër. Ne e dimë se Inspeksioni ka marrë vendim që gjendja të kthehet siq ka qenë, por kjo nuk ka ndodhur tashmë 5 muaj. Qytetarët e Zhegrës kërkojnë kthimin në gjendjen e mëparshme.
Në seancën e kaluar kemi shqyrtuar revidimin e planit rregullues Qendrën 2 dhe 3 , ndërsa unë e pyes drejtorin pse nuk është është bërë revidimi i Qendrës 1 dhe pse është filluar nga qendra 2 dhe 3. Nëse është bërë revidimi sipas planit të mëheshëm aty parashihet ndërtimi P+6 , ndërsa ne jemi dëshmitarë se aty ka ndërtime P+10. Pse ka ndoshur kjo dhe qka keni ndërmarrë dhe në qfarë mënyre është lejuar ky ndërtim, qoftë nga drejtoria e inspeksionit qoftë nga drejtoria për urbanizëm? 
Arbëresha Kryeziu- Hyseni: kam një pyetje për Drejtorin e Mbrojtjes dhe Shpëtim, ku kam pas raste të shoh ndezje të zjarreve në fshatra në ara e fusha, e të cilat bëjnë ndotjen e ajrit dhe janë të rrezikshme,  e di që në kuadër të drejtorisë së juaj jeni thirrur se keni bërë një fushatë vetëdijësuese, por më intereson të dijë a keni marrë masa për këta persona që shkaktojnë zhjarre të tilla ? 
Banorët e lagjes Skifter Arifi mbrama kombinatit të duhanit,.kanë mungesë të ndriqimit publik dhe ankesa për këtë gjë, përpos që është pengësë për banorët, është pengësë edhe për nxënësit e Shkollës Abaz Ajeti, të cilët pas përfundimit të mësimit detyrohen të ecin në terr, e ne e dimë se pikërisht ajo lagje ka një frekuentim të qeneve endacak sidomos tash gjatë stinës së dimrit. Ne e dim qe ka probleme me tenderin për mirëmbajtjen e ndërqimit publik por dua ta di se a ka mundësi që komuna të ndërmerr masa, të paktën të vendos shtylla elektrike në atë pjesë.
Gjithashtu një pyetje tjetër, disa banorë të rrugës Nikolla Teslla, kanë ankesa që rruga e tyre ka mbetur pa asfaltuar për disa vite, rrugë 110 m gjatësi me 3 m gjerësi, kurse rruga e e Kalabrisë brenda 3 vjetëve është asfaltuar 2 herë , kurse kjo rrugë nuk është asfaltuar asnjëherë.
Arbër Ismajli: kërkoj falje që edhe në këtë seancë po duhet ti fusim disa pika të rendit të ditës si pika shtesë, por kërkoj mirkuptimin e juaj sepse kjo është interes për qytetarët.
Sa i përket fjalimit të z.osmani lidhur me vendimin e kryetarit për kërkesën e LVV, ai i lexoi dy vendime, ku njëri është i vitit 2011, por është qëshjte tjetër nëse ju kërkoni fonde shtesë për ti financuar qiratë e partive politike, e diqka tjetër është nëse kërkoni objekt për zhvillimin e aktiviteteve të LVV.

Eshtë mirë që grupet e këshilltarëve të konsultoheni dhe ta shqyrtoni, që nëse Komuna duhet të ju paguaj qira partive politike, atëherë ne jemi të gatshëm dhe të planifikojmë edhe për vitin e ardhshëm, por komuna nuk jep objekte.

Sa i përket kanalizimit në fshatin Velekincë, janë disa projekte të cilat financohen nga Ministria e Kulturës dhe kemi takime të vazhdueshme me zv. Ministrin që sa më shpejtë që është  mundshme të kryhen pagesat.

Te palestra e sporteve keni të drejtë që nuk po punohet sa duhet, por sidoqoftë është në monitorim të plotë operartori ekonomik dhe nëse nuk i përmbush nevojat dhe nuk e zbaton kontrartën ne detyrohemi ta shkëputim këtë kontratë.
Te shkolla Haxhaj ka dal një punë shtesë dhe ne kemi kërkuar nga organi mbikqyrës që të shqyrtohohen ato punë shtesë.
Naser Korqa:  sa i përket rrugës së Balecit, ne po presim që sot të nënshkruhet kontrata për mirëmbajtje verore dhe do të shtrohet një shtresë e re e asfaltit. Te Sansiro ky projekt do të hyj në invetsim të infrastrukturës. Për rrugën Velekincë  arsyeja kryesore është mos pagesa nga Ministria e Infrastrukturës dhe Ministri ka premtuar se do të kryhen disa pagesa, kurse kanalizimi është duke u punuar sepse para dy jave kam qenë prezent. 
Mirëmbajtja e Lapidarëve është në kompetencë të DSHPIB dhe ne kemi nënshruar kontrartë para dy jave dhe do të fillohet mirëmbajtja e Lapidarëve. 

Rruga Elez Agushi- së pari do të bëhet ndërrimi i gypit të ujësjellësit e pastaj do të shtrohetnjë pjesë e re e asfaltit. Shtyulla te rrethi i proshtinës sigurisht do të zvhcensodet nga aty dhe do të vendoset në vendimmë të mirë të mundshëm. Te rruga e përlepnicës është paraparë guri 0.60 mm.

Të ndriqimi publik ende nuk kemi kontrartë por shpresojmë që në seancën e OSHP të vendosë për propozimin që ne e kemi dhënë ose ta kthej lëndën në rishqyrtim. Rruga Arbëria të cilën ju thatë që është adsfaltuar dy herë kjo nuk është e vërtetë.

Nazim Gagica:  strukturimi i edukatorëve është problemi më i madh me të cilat po ballafaqohet Arsimi. Kjo vjen  si rezultat i prodhimit masiv që e bënë  Fakulteti i edukimit cili është në Gjilan pikërisht aty ku është burri i znj. Imrane Thaqi dhe kam kërkuar vazhdimisht që të ndërpritet për një kohë të caktuar nxjerrja e kuadrove sepse nuk kemi ku ti sistemojmë. Ne nuk kemi telashe me shkencat kompjuterike, por i vetmi problem është me kuadrot e klasorëve dhe edukatorëve. Përgjigjjen e sakt e gjeni në konkursin e dt 27.11.2017, me të cilën argumentohet se kanë apo nuk kanë të drejtë në isntitucione publike të sistemohen. Anëtari i kryesisë i koleges tonë znj.Thaqi, ka qenë kryetar i komisionit për përzgjedhjen e edukatorëve, që dëshmohet se gjithqka ka qenë e politizuar 
Sadudin Berisha: nuk kam koment me akuzat të cilat i bëri z. Bujar Nevzati në emër të Behar Shabanit, sepse të gjitha janë të pa vërteta dhe janë hudhur posht edhe nga Prokuroria Themeloire në Gjilan. Nuk jam autor i asaj shitblerje dhe kjo nuk ka ndodhur në mandatin tim, sepse zotëria ka akuzuar edhe përmes programit televiziv Top Qanel e cila merret me problemet e kësaj natyre. Shitblerja ka ndodhur në vitin 1986 e një prone të cilën edhe sot posedon vëllau, ku edhe sot e asaj dite ajo pronë figuron në emër të vëllaut. Unë garantoj dhe e ftoj Prokurorin publikisht që nëse ai person ka vetëm një të drejtë atëherë ne do e kthejmë pronë. Nuk qëndrojnë këto që i tha z. Nevzati por ai mundet të vie në drejtorinë tonë dhetë merr informacione më të gjera.
Imrane Thaqi: si drejtor i DKA nuk ka të drejtë të përmendet emri i burrit tim, sepse ai nuk e ka bërë këtë pyetje por e bëra unë, të njejtën pyetje e kam bërë edhe në komitetin e Arsimit. Pse disa ju lëshohen vërtetimet e disa studentëve jo, duke e ditë që studentët kanë të drejta të barabarta.
Bujar Nevzati: me drejtorin e DSHPIB i them se as ai nuk është profesional e as unë nuk jam profesional lidhur me gurët, sepse unë jam konsultuar me profesionalistë të kësaj pune e nuk bënë të thuhet se ku është ajo e mirë të hudhet më tepër gurë. 
Drejtorit të DGJKP i them mos u bë nervoz, nëse je mirë me Ligjin dhe vetëveten rri i qetë, por unë i kam dokumentet të cilat i the ti, por ju keni qenë dy vëllezër dhe i keni ndarë nga 4 ari parcela. 

Riza Abdyli: propozimi i cili u dha nga drejtori i DUPMM lidhur me deponinë , kërkoj që të jepet një sqarim shtesë, si është projekti për këtë deponi, sepse te ne në Kosovë shkohet me sisteimin e vorrosjes, e mendoj se kjo pikë e rendit të ditës së pari është dashur të vie në Komitetin përkatës e jo të vie drejtëpërdrejtë në KK. Kam njohuri rreth mbetjeve inerte dhe në këto punë mund të punësohen njerëz dhe ato mbeturina të futen prap në prodhim, e nëse është sistemi i varrosjes së deponisë atëherë nuk duhet të kaloj sio pikë e rendit të ditës sepse është shumë e rrezikshme.
Nevzat Isufi:  ju e dini se me ligj duhet të futet vetëm një pikë shtesë në KK dhe konsideroj që këto pika të shtyhen për seanca tjera ose është dashur që materiali të dërgohet më herët.

Avdyl Aliu: ne mund ta votojmë pikat e rendit ditës dhe nëse kolegët na mbushin mendjen që mos ti votojmë këto pika shtesë atëherë kjo është qështje tjetër. Mbeturinat inerte dikund do të gjuhen dhe nuk avullohen. Prandaj më mirë është të gjuhen diku ku është e organizuar. Lokacioni është i mirë dhe i plotëson të gjitha parakushtet.
Shefik Surdulli: në parim jemi të gjithë që këto qështje të miratohen, por mendoj se ka shkelje të procedurave sepse nuk janë emergjence dhe ne nuk jemi naiv. Mendoj se për këto qështje nuk duhet të diskutohet sot. Riorganizimi i rrugës Marie Shllaku është emergjente por është dashur të furnizohemi me kohë me material shtesë e ne të jemi të përgaditur për Kuvend.
Bekim Bajrami: jam i sigurtë që të gjith sot që keni ardhë në këtë seancë keni kaluar rreth një deponie të egër. Ne kemi hulumtuar për mundësin e caktimit të lokacioneve për këto deponi. 

Arbër Ismajli: në aksionin ta pastrojmë Kosovën janë të implikuara edhe fshatrat edhe qyteti dhe të gjitha ato mbeturina janë grumbulluar dhe sa më shumë që rrinë ashtu do të paraqesin më tepër probleme. Unë paraprakisht kërkova mirkuptimin e juaj që kjo pikë të futet sot në shqyertim por kërkoj nga drejtori i DUPMM të jep më shumë arsyetime për këtë pikë.

Riza Abdyli : unë i kam rrugët e hapura për biznes por kur bëhet një punë duhet të bëhet si duhet, sepse ajo deponi është ilegale kurse ne jemi institucion, prandaj ne nuk jemi naiv të bëjmë deponi ilegale, sepse kjo nuk është në rregull dhe ne i kuptojmë gjërat.
Nevzat Rushiti: Gjilani ka nevoj për deponi legale sepse komisioni ka punuar që nga dita që është marrë Qeveria e Kosovës dhe ne këtë punë duhet ta kryejmë patjetër. Qëllimi ështëi mirë ,pastrimi i Gjilanit të bëhet sepse janë 47 deponi në prona publike në territorin e Gjilanit. Janë deponi në rrugë kryesore të qytetit dhe në fshatra. Janë 37 deponi në rrugët e fshatrave dhe qëllimi ynë është patrimi i këtyre pjesëve dhe mendojmë që ti largojmë rreziqet për qytetarët dhe botën shtazore. Ne e kemi obligim pastrimin e qytetit dhe ta ruajmë ambientin.

Shefik Surdulli: sipas kësaj që e tha drejtori i Inspeksionit, ne po amnistohemi nga shkeljet e ligjit nëse ne sot e miratojmë këtë dokument për deponi ilegale.Unë akoma nuk kam arrite ta shfletoj këtë dokumentacion, prandaj unë nuk e di se qfarë përmbanë ky material. 
Inicimi për ndryshimin e Rregullores për Këshillat e Fshatrave dhe Lagjeve Urbane futet në rend dite me 17 vota “për”, 11 vota “kundër” dhe 1 abstenim.

Raporti i komisionit “për riorganizimin e rrugës Marie Shllaku dhe rrugëve tjera në qytet futet në rend të ditës me 18 vota “për, 4 vota kundër.

Propozimi për ndarjen e lokacioneve për materialet e ngurta (inerte) futet në rend të ditës me 16 vota “për”, 6 vota kundër dhe të tjerat abstenime.
Rendi i ditës me pikat shtesë miratohet me 19 vota “për” ,6 vota kundër dhe të tjerat abstenime.
2.1 . Raporti financiar për periudhën Janar –Shtator 2018
Avdyl Aliu: në emër të grupit të grupit i jap përkrahje këtij raporti. I ka dy muaj nga hera e fundit që kemi pas raportin 6 mujor. Ky raport është në përputhje të plotë me ligjet dhe em financat publike. Përmban shuma totale të shpenzimeve në kategori të ndryshme dhe nuk ka ndryshime prej raporteve tjera. Qëllimi është informimi i qytetarëve të Gjilanit vazhdimisht. 
Nevzat Isufi: Në radhë të parë duhet theksuar se përkundër kërkesave të vazhdueshme dhe të disa hershme që të ndryshohet dhe plotësohet mënyra e raportimit financiar, këto raporte edhe më tutje mbeten, të njëjta uniforme, jo transparente, pa komentime, pa grafikone, pa ndarje të çarta ndërmjet të hyrave, shpenzimeve, e ndarjeve tjera. Pa pasqyrime krahasuese me dy vitet tjera, siç parashihet edhe me ligj për raportimet financiare. 
Përkundër vërejtjeve që dhamë në KPF edhe më tutje në fq. 1 titulli është raporti financiar  janar-shtator 2018, kurse menjëherë nën të jepen shifrat e  buxhetit vjetor të vitit 2018 e të një njëjtat na janë dhënë edhe në tremujorin e parë edhe në tremujorin e dytë  e tash në të tretin e do të na jepen edhe në fund të vitit. Po në këtë faqe, në mes ku shkruhet Buxheti i shpenzuar  kalohet në raportin financiar janar-shtator.

Ky material prej 28  faqesh nga ana teknike ka plot gabime. Në radhë të pare mungon faqosja nga faqja 16 deri në 24 pastaj përsëri mungojnë numrat e faqeve deri në faqen 27 dhe vetëm faqja e fundit shënohet me nr. 28. Dhe kjo krijon vështirësi në adresimin tonë dhe përcjelljen e njëri-tjetrit, kur flasim për këtë raport. Pra, kur mungon numri i faqes duket t’i kthehemi  shpjegimit të kapitullit, rubrikës e shpjegimeve  më të gjata që të përcjellim materialin.  Do të duhej të mësohemi më qe 18 vjet bëjmë raporte financiare, nëse  s’ është qëllimi që raportimet t’i bëni  edhe më konfuze. Nga i gjithë materiali vetëm dy faqe kanë titullin që i referohen periudhës së raportimit janar-shtator 2018, ndërsa faqet  tjera janë me tituj pa precizim të periudhës. Për ta identifikuar se cilës periudhë i referohet një lloj raporti, këtë duhet gjetur në krahasimin e shifrave të buxhetit vjetor e atij 9 mujor. Tipe të tilla të lëshimeve ia humbin seriozitetin këtij raporti dhe çdo raporti tjetër.

Vet faktimi  i këtyre lëshimeve që nuk janë vetëm teknike të japin sinjale për të dyshuar edhe në atë që quhet përmbajtjesore në këtë raport  e që janë shifrat. 

Ne tashmë kemi dhënë vërejtjet tona edhe me rastin e planifikimit, duke theksuar që planifikimet nuk janë bërë si duhet dhe në bazë të prioriteteve, e kur këto nuk janë bërë ashtu atëherë edhe raportet e bazuara në këto  planifikime nuk mund të dalin mirë. Nëse në këtë raport si edhe në raportet tjera prioriteti apo përparësia caktohet, atëherë ai duhet të përcillet edhe me buxhet. Shikuar nga ky aspekt del se pjesa më e madhe e buxhetit, si ai nëntë mujor por edhe të tjera ndahem në shuma më të mëdha për arsimin, shëndetësinë dhe infrastrukturën. Duke e ditur se Arsimi dhe shëndetësia më shumë janë harxhues të buxhetit, të cilët vetëm në një afat të gjatë mund ta arsyetojnë investimin në to, madje edhe kthimi nuk bëhet në para të gatshme, ndërsa kur bëhet fjalë për investimet si në zhvillim ekonomik, i cili më shpejtë do të reprodukonte para, shumat janë tejet të vogla.  Ndërsa në periudhën 9 mujore janë shpenzuar rreth një e katërta e këtij buxheti . Madje për një resor shumë të rëndësishëm dhe buxhetin e tij, pra atë ekonomik, një shumë  prej 287,500 eurosh sigurohet nga huamarrja (shiko faqen 6 të planifikimi fillestar nga grandi).

Sipas këtij raporti për nëntë muaj, sipas raportit për shpenzimet në faqen 16, Komuna ka shpenzuar vetëm rreth 56,5 % të të gjitha shpenzimeve kapitale për këtë vit, që i bie që për edhe për dy maujt e mbetur të shpenzohen edhe 43,5%. Pra për 9 muaj mezi janë shpenzuar 56.5%, ndërsa vetëm për dy muajt e mbetur do të mund të shpenzojë 43,5%. Do të pyesja a flet kjo për ndonjë  farë racionaliteti apo planifikimi të qëndrueshëm të shpenzimeve kapitale edhe ashtu jo aq të mëdha.

Nëse flasim për realizimin e të hyrave sipas raportit në faqen 5, del se realizimi i të hyrave ka ngecje të theksuara. Si p.sh. te të hyrat nga lejet e ndërtimit që arrin vetëm 34.35%, e në anën tjetër ndërtimet e larta lulëzojnë në të gjitha pjesët e qytetit, me leje e pa leje. Kjo tregon që edhe drejtoria e Inspeksionit nuk funksionon si duhet. Përqindje të vogël të realizimit të të hyrave kemi edhe te shërbimet publike me vetëm 46.43 %, ato të zhvillimit ekonomik me vetëm 52.62%, të hyrat nga arsimi me 53.30%.

Realizime të mira kemi nga të hyrat nga kultura me 110%, që janë të hyra nga qiraja me 113.54% dhe të hyrat nga gjobat në trafik me 190.47% një realizim i dyfishtë në të hyra, por një fakt shqetësues që tregon ose për një ashpërsim të masave në trafik ose për shkelje të mëdha të rregullave të trafikut nga qytetarët.

Po të vëmë mënjan këto të hyra që tejkalojnë 100%. e ato posa përmenda, realizimi do të të sillej në hyra do të ishte 52.7% që duke marrë parasysh se jemi vetëm dy mauj para përfundimit  të vitit, kjo përqindndje shtë e  vogël dhe larg mundësisë së  një realizim më të kënaqshëm. Ky duhet të jetë një fakt brengosës.

Edhe dallimi me të hyrat e vitit të kaluar  pra është rreth 30% më pak. Ky realizim edhe në qershor ishte vetëm 42.07%. 

Mendoj se kjo vjen si pasojë e  formimit të vonshëm  të qeverisë komunale prej më shumë se 5 muajsh dhe menaxhimin e dobët të drejtorive të caktuara.

Me gjithë formimin e vonë të qeverisë, kjo nuk ka qenë problem që Kryetari i komunës të shpenzoj  hiq më pak se 38,612.01 €  (shih rekapitullimin sipas kodeve ekonomike që do te duhej ta kishte faqen 25 , por që se ka), për udhëtime jashtë vendit, për të cilat asnjëherë nuk na është raportuar se çfarë përfitime i kanë sjellur ato komunës. Nga se Kryetari i Komunë nuk është Ministër i  punëve të jashtme e as ndonjë ministër tjetër, por do të duhej të qëndronte dhe të udhëheqte më mirë me komunën për të pasur realizim e grumbullim më të kënaqshëm të buxhetit apo të të hyrave për komunën.

 Po të llogariten pra udhëtimet jashtë vendit dhe mëditjet  dhe akomodimet bëjnë rreth 49 000.92 € për një periudhë me pak se një vit, janë shpenzime të mëdha për buxhetin tonë komunal të varfër. Natyrisht që për këtë Kryetari vet ose edhe drejtori i Financave do të ishte mirë të na njoftonte, si ne ashtu edhe qytetarët se për çfarë qëllimesh dhe në çfarë udhëtimesh janë bërë këto shpenzime jashtë vendit, sepse është vështirë të ketë, ndonjë kryetar komune  në Kosovë që do të ketë shpenzuar kaq shumë, apo ndoshta këtu hyjnë edhe çmimet e mirënjohjet e diskutueshme që ka marrë  e për të cilat ngarend Kryetari.

Se buxheti është jo mirë i planifikuar dhe shpenzuar janë edhe disa tregues të tjerë, si në faqen 18.  Kështu Brenda këtyre 9 muajve nuk ndodhur asnjë blerje kompjuterësh e as harduer për teknologji informative, aparate fotokopjuese aq të nevojshme në shkolla. 

Po ashtu edhe te shpenzimet kapitale (Shih faqen 21), nuk ka shpenzime për objekte arsimore as shëndetësore e as kulturore e sportive e as mirëmbajtje të rrugëve lokale. Për këto kategori nuk ka sub vencione.. Nuk kemi askund as një tregues se u janë paguar pagat arsimtarëve të pensionuar, të cilët po detyrohen që përmes rrugëve gjyqësore të kërkojnë realizimin e të drejtave të tyre të ligjshme, por që komuna po ua cenon këto të drejta. 

Nga ajo që thash më sipër del sy raport ka shumë mangësi  dhe me mungesa të theksuara të transparencës, si për ne ashtu edhe për qytetarët.
Riza Avdyli: Isha ndalur te realizimi i të hyrave i cili krahasuar me vitin e kaluar dhe planifikmet e vitit 2018 është shum më i ulët. Te lejet e ndërtimit planifikimin e kemi 1.160.000 €  kurse ne kemi arritur ti rezlizojmë vetëm 398.440.00 €. Nëse e krahasojmë me realizimin e vitit 2017 jemi mbi 300.000 € mbrapa. E njëjta është edhe me tatimin në pronë, të hyrat nga shëndetësia, ku jemi mbrapa 1.5 milion €.
Te shpenzimet e buxhetit apo pasqyrat në këtë raport , kemi shumë kode, rikapitulimi i shpenzimeve sipas kodeve ekonomike, kemi shpenzimet e udhëtimit jashtë vendit mbi 33.000 €, shumë e madhe dhe zyra e kryetarit do ishte mirë të na arsyetoj këto shpenzime. Aty ku bëhen shpenzime duhet të bëhet punë e madhe. Mëditjet e udhëtimit, po ashtu  kemi një qasje tjetër te kodi 13/460 është shumë i rrutir, kontrata mbi vepër etj, ku e kemi të ngarkuar përshkrimin, por kemi një vlerë të madhe. Gjëja tjetër që skam mundur ta kuptoj është kodi  13/610, furnizim për zyre dhe kodi 13/501 mobilie.  Furnizimi me pije ushqim dhe dreka, unë vi në konsideratë që e kemi një kod ku Arsimi parashkollor ka një shpenzim, por për drejtoritë tjera nuk e di që kanë furnizim dhe pije.  Mirëmbajtja e ndërtesave është vlerë me 128.359.00 €, por përshkrimi është i mangët dhe nuk dihet cilat ndërtesa mirëmbahen.
Drekat zyrtare shihen harxhimet por  ju e keni akuzuar PDK vazhdimisht dhe këtë temë e keni fol 5 vite me radhë. 

Te kodi 31/703 është paisjet tjera, por është i mangët përshkrimi. Furnizimet e pastrimit nuk janë të specifikuara. 
Te mirëmbajta e objekteve dhe shkollave kodi 14/232 janë shpenzuar shumë para, por ne e dimë që është viti i tretë që Komuna e Gjilanit nuk ka bërë parapregaditje për fillimin e vitit të ri shkollorë. 

Kur jemi te Arsimi ne jemi shtyrë se a po i rrisim edhe 5 bursist apo edhe 10, sepse drejtori thonte se nuk kemi para, por i shoh disa shpenzime të luksit, e në bazë të këtij buxheti nuk e kemi komoditetin që të lëshohemi në këso shpenzime marramendëse prandaj lus kryetarin e komunës që të jemi te kujdesshëm në shpenzimin e parave sepse varfëria në popullatën tonë është ekstreme e paraja të shfrytëzohet si i ka hije.
Fitim Guda : pas analizes time të këtij raporti ,vinë në pah dy momente. Kur është fjala për shpenzime në paga me mëditje mendoj që jeni në kuadër të planifikimeve,  nëse shikohet në menyrë analitike aty ku keni pas mundësi keni kursyer mjete, si psh. te drekat zyrtare dhe telefonat. Kam dy pyetje për ju sepse shihet një rënie e të hyrave prej 5% në raport me planifikimet dhe në raport me periudhën kohore të njejtë të vitit 2017,si rezultat e shkahit është kjo rënie? Pas paralajmërimeve të shumta që u bë lidhur me mbledhjen e tatimit në pronë ndaj bizneseve si ështe trendi i të hyrave të tatimit nëp pronë ?

E ndi veten pa fat që nuk kam qenë pjesë e Kuvendit kur PDK ishte në pushtet, sepse 700 € kanë qenë shpenzimet qdo ditë pune për dreka kur ka pas seancë të kuvendit  duke shkuar në Restorant Bujana për dreka. 

Arijeta Rexhepi: Në raportin janar-shtator 2018 shihet nje mos menaxhim si duhet i parase publike ku ne kete rast lirisht mund te them se para ka por nuk dini te punoni si duhet me to duke ditur se kekesat e qytetareve jane te medha mund te financohen nga komuna projekte te ndryshme ne te mire te tyre por disa drejtor ne baze te ketij raporti nuk kane ditur ti menaxhojne, kur nuk dine te menoxhojne parane publike, nuk kane plane te perpilauar e te analizuara, nuk kane aftesi  te permbushin kerkesat e banoreve te Gjilanit, atehere nuk i mbetet tjeter Kryetarit pos ti shkarkoje nga pozita disa drejtor e te sjelle te tjere qe mund te jene me te afte ne kete drejtim.

P.sh. nese bejme krahasimet nga planifikimi perfundimtar 2018 dhe shpenzimet janar-shtator 2018, nga shpenzimet kapitale drejtoria e sherbimeve publike per keta 9 muaj ka hargjur perafersisht 40 % te parave  qe i bie 864.000 €  ndersa i kane mbetur per keta 2 muajt deri ne fund te vitit edhe perafersisht 1 milion euro. Duke permendur prap rendesin edhe mundesin qe ka kjo drejtori ne permbushjen e kerkesave te qytetareve.

Edhe me keq e menaxhuar paraja eshte te drejtoria e zhvillimit ekonomik, shpenzime kapitale per keta 9 muaj ka hargjuar vetem 20 % te parase qe i bie     214 655 euro ndersa per keta tre muaj qe i kane mbetur ketij viti i ka ne disponim edhe 1 170 000 euro, kjo eshte per te ardhur keq , para te kete e te mos dine te shfrytezohen per te sjell diqka te mire qytetareve.

Te drejtoria e urbanizmit dhe mbrojtje te mjedisit te shpenzimet kapitale ka hargjuar 200 000 euro per 9 muaj ndersa ka ne disponim edhe 450 000 euro per keta tre muaj.

Te shendetsia duke ditur sa eshte shume nevojshem investimi ne ambulanta ka hargjuar per 9 muaj nga shpenzimet kapitale  vetem 70 000 euro ndersa i kane mbetur edhe 170 000 euro .

Ndersa  ne baze te  planifikimi vjetor dhe realizimit i te hyrave vetanake janar-shtator 2018, shihet nje mos realizim i asaj qe eshte planifikuar , te hyrat nga lejet e ndertimit kemi vetem 34%  kurse qytetin tone e kane kapluar kryesisht ndertimet e larta e si duket ato nuk paguajn leje ndertimi, te hyrat nga sherbimet publike vetem 46 %, te drejtoria e shendetsise dhe mirqenis sociale vetem 8%.

Në këtë raport  nuk  kemi transparence , nuk tregohen se ne cilat projeke jane harxhuar parat qe kane destinimin per projeket, askund nuk përmendet ndonje project konkret që është duke u realizuar ose pritet te realizohet ne komunen tone , sa para janë harxhuar deri tash edhe sa para kanë  mbetuar deri ne perfundim e atyre projekteve.

Shefik Surdulli: një përgjigjje për  z.Guda, më vjen keq që nuk ke qenë anëtarë i KK në qeverisjen e PDK por shpresoj që do ta kesh në mandatin tjetër nëse garon për këshilltarë komunal.
Edhe në këtë raport përballemi me një planifikim jo profesional. Në tri kategoritë e të hyrave është shënuar realizimi nën vlerën 50%, madje disa tjera largë nga kjo vlerë. 

Drejtoritë planifikojnë një hyra një herë më tepër por realizojnë më pak. Te DZHE përkundër rezlizimit të të hyrave janar-shtator 2017 mbi 48.000 € planifikimi për vitin 2018 është bërë 100.000 €, do të thotë më tepër 2 fish, kurse realizimi për të njëjtën periudhë është 52.000 €, gati dy herë më pak.Të hyrat nga lejet e ndërtimit, realizimi nga periudha e njejtë e vitit të kaluar janë shënuar 716.000 €, për të njëjtën periudhë të vitit pasues janë planifikuar të hyra 1.160.000 €, kurse ka realizuar 398.000 €.  Përkundër që këtë vit kemi themelimin e Drejtorisë së Inspeksionit do të duhej të kemi më tepër realizim në këtë plan. 

E njëjta gjë ka ndodhur edhe në kategorinë e të hyrave në gjobat e Gjykatave, kemi realizim të ulët.

Te DSHMS vetëm 440 € janë realizuar nga planifikimi në shumë prej 5.000 €.

Te të hyrat e planifikuara në QPS janë realizuar vetëm 95.50 €. Te politikat e shpenzimeve të parasë publike, edhe këtë radh shihet se te menaxhimi i parasë publike ka një transparencë unë po ndalem te kategoria e subvencioneve. Në kuadër të DKRS, shpenzimet te të hyrat vetanake është shifra prej 1660 €.
Duke i parë paknaqësit e shumta lidhur me vendimet e subvencioneve po e shoh shumën e shpenzimeve i cili së paku të arsyetohet të ne si këshilltarë komunal. Ankesat e klubeve sportive grupore dhe individuale  më kanë detyruar të hulumtoj në web faqen zyrtare të komunës.

 Prandaj si mund të na hiqni ndyshimet për parregullsi dhe abuzim të paras publike, me kaq shumë jo gtransparencë në ndarjen e subvencioneve nga DKRS-ja. Mos publikimi i listës së fituesve të subvencioneve si dhe mos dhënia e mundësisë ligjore për ankesa, për mënyrën e trajtimit të klubeve sportive që është në kundërshtim edhe me Rregulloren e komunës për ndarjen e subvencioneve Rregullorja me nr 02/2018 nr 28468   të dt 22.03.2018 si dhe shumë parregullsi tjera i shton edhe më shumë dyshimet tona. 
Për ta ilustruar këtë shqetësim po i paraqes vetëm dy raste: klubi i volejbollit “Drita “ për femra, kampion i trefisht i Kosovës përkundër marrvjeshjes për subvencionim në vitin 2017 në shumë prej 10.000 €ky klub përveq 2.000 € kurr nuk e mori shumën sipas marrveshjes me Komunën. Madje Kryetari Haziri këtij klubi i kishte premtuar edhe shpërblime tjera. Edhje klubi elitë  ka aplikuar për subvencionim në shumë për 5.000 € por  nga komisioni i është thënë se nuk mundet të marrin më shumë se 3.000 € , mesa e di unë as këto nuk i ka marrë për shkak të pakënaqësisë. Pos kësa klubit të volejbollit Drtita i është ndaluar edhe transporti nga Komuna.
Edhe klubit të boksit “Drita” në Gjilan ,vitin e kaluar DKRS i kishte ndarë 3.000 € subvencion por i janë dhënë vetëm 600 € subvencion. Edhe për këtë vite, po të njëjtin klub është subvencionuar me 2.000 €, por i janë dorëzuar vetëm 500 € në emër të bokserit Erdonis Maliqi për pjesëmarrjenë olimpiadën në Argjentinë. Gjilani e përfaqëson shtetin e Kosovës në Argjentinë, në arenën e boksit dhe është kulbi i vlerës sportive të një vendi, kurse komuna nuk e trajton me dinjitet këtë vlerë ka spekulime dhe ndyshime në mënyrën e ndarjeve të subvencioneve për klubet sportive, OJQ, nga trajtimi jo profesional. Në bazë të kësaj që unë kam hasur duke mos publikuar Komuna dokumentet me arsyetimin e shpenzimeve të komunës, jam i pa kënaqur.
Burim Berisha: Komuna e Gjilanit shihet se ka 13% të hyra më shumë nëse bëhet një analizë në secilën drejtori veq e veq. Në DUPMM nuk mund të themi se nuk ka të hyra të mjaftueshme sepse nëse dikush ka marrë një leje punës në vitin 2017 ai ndërton edhe sivjet. Te drejtoritë të cilat kanë pas të hyra më të vogla shihet se sivjet kanë përparuar më mirë. Te shpenzimet te kodi 13/410 shërbimet e arsimimit dhe trajnimit, shihet se edhe këtë vit nuk ka asnjë lloj shpenzimi në trajnimin e mësimdhënësve dhe arsimtarëve kjo është një brendë.
Riza Abdyli:  unë nuk e amnistova harxhimet e PDK në qeverije e asaj kohe, por ju si parti në pushtet jeni marrë për 5 vite me drekat tona dhe darkat. Ndoshta nuk ankoheni më sepse edhe ju kogja mirë keni shpenzuar.

Arbër  Ismajli:  këtë vit ndarja e subvencioneve ka ndryshuar për shkak të Rregullore të re që e ka nxjerrë Avdullah hoti. Ne kemi qenë të detyruar ta respektojmë këtë Rregullore dhe ky është njëri ndër vendimet më të gabuara të mundshme. Kemi qenë të detyruar të formojmë një komision por kemi pas vonesa, ndarja e mjeteve ekzistuese për subnevcione është në kuadër të buxhetit aktual që ne e kemi deri në fund të vitit.  Unë e di që këto para nuk i plotësojnë nevojat e klubeve. Marrveshet e klubeve me kryetarin e Komunës nuk nënkupton që 100% duhet ti japim ato para, sepse ne bazohemi në buxhet dhe në të hyra, por Kryetari Haziri është njëri ndër kryetarët që më së shumti e ka ndihmuar rininë, kulturën me subvencione. Ne zyrtarisht kemi marrë ankesë vetëm nga klubi i volejbollit drita për femra. Ne i kemi sqaruar që ndarja e mjeteve është bërë bazë buxhetit aktual.
Zijadin Maliqi: raporti është shumë real dhe qdo gjë është në përputhje me sistemin e Ministrisë së Financave. Nëse ju mendosni se nuk janë realizuar të hyra dhe shpenzime ju them se ndodhë që realizimet të mos bëhet strikt 100%. Raportin e paraqesim në mënyrë sintetike dhe analitike sipas kodit që e bënë Ministria dhe nuk mund të japim sqarime në mënyrë detale siq ju po e kërkoni. Eshte e pamundur të paraqitet gjithqka e shkruar sepse do të bëhej një raport jashtëzakonisht voluminoz.  Buxheti nuk mund të planifikohet për 9 muaj. Ne jemi komuna prej më të mirave me transparencë buxhetore dhe qdo raport e japim në afatin e përcaktuar ligjor. Ne japim informata mujore për të gjitha të hyrat dhe shpenzimet dhe ato publikohen  në web faqen e komunës.
U tha se të hyrat janë të vogla, por ta dini se ky raport është 9 mujor që do të thot se ka edhe 3 muaj të tjerë. U tha se po ndrtohet shumë por të hyrat janë tejet të vogla, por lejet përgaditen më herët e punët bëhen më vonë. Mbi 200.000 € kemi të hyra nga lejet e ndërtimit, por punët bëhen më vonë. Te disa nuk kemi të hyra të mira në raport me vitin e kaluar ku kemi 5.4% më pak se viti i kaluar, por sot kemi gjasa deri në fund të vitit të hyrat të realizohen 100%, sepse tatimin në pronë një pjesë e madhe e paguajnë në fund të vitit.
Shpenzimet janë siq janë dhe sigurisht se edhe këto nuk përputhen me punët, sepse do të kemi përputhje me raportin përfundimtarë financiar.

Furnizimet për zyre përfshijnë vetëm furnizmiet me letra, për kryerjen e nevojave të zyreve dhe kanë kod të veqant. Sa i përket furnizmit me pije dhe ushqimeve është fjala për konviktin. Te personat(zyrtarët) që merren me fotokopjime ju jepet një litër qumshtë. ( më tepër material i shkruar)
Bujar Nevzati: nuk është e vërtetë shuma e cila e tha z. Guda.   60.000 € është shuma për Flakën e Janarit, pse nuk e përmendni që asnjë qytetar i Gjilanit nuk e drejton gishtin nga PDK. Pse nuk e thua atë fjalën e zyrtarëve të juaj për parat që i ka marr e ka thënë se vetëm 70 € i marr unë të tjerat duhet të jua dërgoj ujqëve. Ne në qeverisjen e PDK kemi shpenzuar  por kemi punuar si duhet.Shikojeni gjendjen e  parkut të qytetit si është bërë, papastërtia kudo në qytet. Prandaj unë flas me argumente.

Artijeta Rexhepi: për respektin e drejtorit për shkak të moshës po e kursej fjalimin tim, por ju jeni duke punuar  me paranë e popullit dhe nuk keni ditë ti menaxhoni shpenzimet kapitale, e nëse është nevoja ndërroni drejtorët e sillni disa më të zotë e besoj që punët ecin më mirë.
Shefik Surdulli:  Nënkryetari ka thënë se z.Abdullah Hoti është fajtor për ndryshimin  e Rregullores për subvencione.
Në Gjilan z. Avdullah Hoti nuk është pjesë e komisionit për ndarjen e subvencioneve, prandaj unë e vura theksin te komisioni që për mendimin tim është jo profesional dhe paraqita disa ankesa që kanë ardhur tek unë si këshilltarë komunal. Nuk ka pas të hyra për ndarjen e subvencioneve te përfituesit por unë e vura në pah qështjen edhe te mos transparenca, sepse në web faqe nuk ëpshtë lista e përfituesve e subvencioneve si dhe afatin për ankesat e klubeve, sepse ka spekulime se janë favorizuar klubet e caktuara. Qytetari kërkon ta dijë se qka po ndodhë me taksën që ai e paguan.
2.2.  Raporti i punës për periudhën Janar-Shtator 2018 i NPL “ Tregu” NPL “Stacioni i 

        Autobusëve dhe i KRM “Ecohigjiena”

Burim Berisha: ne kemi analizuar këto raporte po ashtu në komitetin për zhvillim ekonomik kemi dhënë rekomandimet tona dhe në emër të grupit të  këshilltareve të LDK i japim përkrahje. 
Xhelal Hajrullahu: në seancën e qershorit kam ngrit shqetësimin për largimin e punëtorëve në NLP tregu të cilët kanë qenë në mardhënie pune që nga qershori i vitit 2017. Eshtë shpallur konkursi mp dt:05.06.2018 për tetë pozita , zyrtari mbikqyrës,  katër pastrues dhe 3 inkasant, kurse si kriter ka qenë shkolla e mesme. Edhe kjo NLP është e politizuar sepse kemi kryeshefin e zgjedhur z.Abdyl Jerliu dhe kemi kryesuesin e komisionit aksional, anëtarine bordit që të gjithë nga radhët e LDK. Punëtorët janë larguar nga puna dhe sipas konkursit janë zgjedhur vetëm 3 punëtorë të mëhershëm.

Të hyrat nga qiraja dhe inkasimi i mjeteve, kam një pyetje, a ju kanë bërë përshtypje këto statistika dhe si ka mundësi me pas më shumë inkasimnë këto periudha mujore.
Shikoni në muajin janar 7.125.42 €shkurt,5.102.12 € mars 5828.39 € ,nëse krahasohet periudha janar, shkurt , mars me periudhën qershor, korrik, gusht janë gjithësejt qershor 2894. 92€ , korrik 4170.76 €, gusht 5754.25€ kemi më pak të hyra në periudhën qershor korrik gusht në vlerë 5436 €, qfarë ka ndikuar që të ketë më paktë hyra ?

Përmbledhja e vendimeve ekzekutive në faqe 11, kemi vendimin në pikën 2 numër 01/2018 i datës 17.05.2018, për formimin e komisionit për shitjen e hekurinave të vjetra,të pa përdorshme të tregut po ashtu kemi edhe vendimin 02/2018 i dt 28.05.2018,për formimin e komisionit për hapjen e vlerësimin e ofertave për shitjen e hekurinave të vjetra të pa përdorshme,  nëse e shikojmë tek pasqyra e të ardhurave dhe shpenzimeve mujore fq 6 dhe 7 nuk figuron asnjë shumë e të hyrave tjera, prandaj pyes a janë shitur këto hekurina ? a është formuar komisioni ? a ka raport me shkrim ? dhe pse nuk figuron pasqyra e të ardhurave për asnjë muaj? Afër 6.000 kg hekur kanë qenë të pa përdorshme.
Nevzat Isufi: Ligji 04/L-60 pë mbeturina nuk po zbatohet nga komuna e në veçanti neni 15 i këtij ligji.
Të gjithë e dimë që ka pasur pakënaqësi të mëdha lidhur me mënyrën si ka funksionuar dhe funksionon Ndëmarrja publike-private për menaxhimin e mbeturinave, paknaqësit janë të mëdha këto 2-3 viteve të fundit. Të paknaqur janë partnerët me njëri - tjetrin, të pa kënaqur janë punëtorët brenda organizatës, të pakënaqur janë edhe qytetarët, të cilët ndonëse kanë paguar shërbimet, nuk janë shërbyer si duhet, me ditë të tëra nuk janë mbledhur mbeturinat në qytet për shkak të grevës së punëtorëve. Të gjithë e dimë që kemi mbajtur edhe seanca të veçanta për këtë problem dhe nuk është gjetur ndonjë zgjidhje. Kryetari ka premtuar se do të gjej zgjidhje, por më deri më tash nuk na ka njoftuar as prezantuar asnjë zgjidhje, pra kemi pasur një mungesë të përgjithshme të transparencës.

Në këtë kuvend na janë prezentuar raporte kontradiktore me njëra-tjetrën nga partnerët e kësaj kompanie.

Ndonës qyteti rritet çdo ditë dhe nevojat e qytetarëve për këtë shërbim janë shumë më të mëdha , kjo kompani ka zvoglim të të hyrave  madje edhe zvoglim të numrit të numrit të punëtorëve, në vend se të ndodhë e kundërta. 

As kjo kompani dhe as as dy ndërmarrjet  tjera Publike, për të cilat po flasim sot janë pa konkurencë në fushat e veprimtarive   të tyre dhe përkundër kësaj, të afarojnë me ngecje dhe humbje, kjo nuk është normale.

Për këtë ka faj komuna, por edhe përfaqësuesit tanë të zgjedhur në komisonet e Aksionarëve të cilët nuk kanë arritur të ndikojnë në pozitivitet më të madh të tyre. Prandaj ne sot duhet të jemi shumë të kujdesshëm se kë po zgjedhim në këto komisione.

Në bazë të ligjit Nr. 03/L-087 dhe nenit 29 të tij për raportet mbi përmbushjen e nevojave të klientëve, ku thuhet se NP rregullisht duhet të testojë kënaqësinë e konsumatorëve me shërbimet të cilat i ofron dhe për këtë nxjerr raport të thjeshtë dhe i cili i dorëzohet njësisë për politikat e Monistorimin e  NP më së largu deri 31 mars te vitit paraprak, e cila e publikon atë në faqen e saj të internetit ose sipas rastit  Qeverisë  ose Komisionit përkatës  komunal të akisonarëve. Unë deri më sot nuk parë ndonjë raport të tillë as në faqe të internetit dhe as në raportet e Komisonet e aksionarëve komunal nuk na është prezentuar diçka e tillë, e as sot.

Sot jemi më 31 tetor dhe sipas ligjit për ndërmarrjet publike dhe nenit 30,  do të duhej të kishin bërë planet e biznesit, dhe për këtë do të duhej të informoheshin edhe Komisioni i aksionarëve të komunës. Por nëse për këtë vit ende nuk është bërë, kjo do të duhej të ishte bërë për vitet paraprake, dhe një version do të duhej të ishte bërë publik. Por këtë se besoj që dikush nga ne ta ketë parë, sepse nuk është paraqitur, por as në raporte të aksioanrëve askund nuk flitet për to.

Nga kjo del se në dy ndërmarrjet publike dhe KRM  dhe në raportet  e tyre ka mungesë transparence për mënyrën e menagjimit, pranimit të punëtorëve të rinj, konkuruesit në konkurse, paraqitjen dhe anlizën e shkaqeve të afarizmit jo të kënaqshëm të tyre në përgjithësi.

.

Riza Abdyli: kam shqetësime për këro raporte dhe në seancat e mëhershme kur ne kemi diskutuar për Ekohigjienën nuk ka ardhur një raport  dhe përfaqësuesi i Ekohigjenës ka thënë se nuk kemi takime me invesitorin Austriak, po ashtu kryetari i komunës është zotuar se ka filluar bisedimet me invesitorin Austriak, por ne nuk kemi marr një raport lidhur me daljen nga kjo gjendje e keqe. Prandaj kërkoj një raport nga kryetari i komunës lidhur me marrveshjen apo negociimin e kryetarit me këtë Kompani. 

Driton Nuhiu (NLP Tregu) : lidhur me largimin e 12 punëtorëve të tregut që e permeni z. Hajrullahu, ata punëtorë nuk janë larguar por ju ka skaduar kontrata , pas skadimit të kontratës është hapur konkursi janë pranuar 4 punëtorë të cilët kanë qenë në punë edhe më herët. Sa i përket hekurishtave të pa përdorura janë te specifikuara te të hyrat nga qiraja. Në janar-mars ka të hyra , por në muajin qershor dhe korrik  ka skaduar kontrata për 13 punëtorët, prandaj nuk kemi pas staf menaxhues, prandaj muaji qershor dhe korrik ka pas rënie të hyrave nga qiraja. 

Raporti paraprak i vitit 2017 në krahasim me vitin 2018 kemi ngritje të të hyrave 48.845 €, kurse shpenzime ka 49.256 €. Stafi menaxhues i kryen detyrat me sukses, kemi ngritje të hyrave dhe ulje të shpenzimeve për tre mujorin e fundit.
Xhelal Hajrullahu: pse nuk janë paraqitur te hyrat të tjera, sepse nuk ka sqarime shtesë pavarësisht edhe pse kamë hulumtuar materiale.

Driton Nuhiu: janë të realizuara si të hyra totale, megjithate mund ti shihni materialet dhe procesverbalet.

Arbër Nuhiu: kur e kam marrë këtë detyrë kam menduar se është e lehtë, por qenka vërtetë e rëndë. Megjithate e rëndësishme është që ne kemi hyrë në marrveshje me palën Austriake, draftet janë por sidoqoftë është dashur të sqarojmë momentet nga themelimi i marrveshjes e deri më sot. Mendoj se në afat sa më të shkurtër do ta dorëzojmë raportin e ekipit negociues.

2.3. Propozim vendimi për emërimin e anëtarëve të Komisionit   Komunal të Aksionarëve  

        në NPL “Tregu”
Avdyl Aliu:  propozimet tona për  komsionin e aksionerëve Tregu janë : 
1. Driton Nuhiu  ( Fakulteti Ekonomik)
2.  Shahadije Rexhepi (Fakulteti  Ekonomik)
Këta dy anëtarë janë propozime të Kuvendit, kurse propozimin e tretë e sjellë kryetari i Komunës.

Nevzat Isufi: pak më parë u shkel neni 47 për pikat e rendit të ditës sepse thuhet se në Kuvend mund të shtohet vetëm një pikë e rendit ditës me kërkesë të anëtarëve të Kuvendit e jo me kërkesë të drejtorëve,e ju keni bërë shkelje dhe ju kryesuese edhe gjithë kolegët të cilët kanë votuar për këto pika të rendit të ditës. Nuk jeni konsultuar me neve prandaj ne e lëshojmë seancën e sotme me arsye. 
Riza Abdyli: kërkuat 5 minuta pauzë dhe nuk dhatë arsye po ashtu vonesa u bë 20 minuta. Ka kaluar ora gati 16:00 dhe ne ende nuk jemi në gjysmën e rendit të ditës. Rreth këtyre pikave për Ndërmarrjet, precizohet se me këtë vendim KK emëron dy anëtarë të komisionit Komunal të aksionarëve në Ndërmarrje, mirëpo nuk pajtohem me kolegun tim që thot ju propozoni emra. Ne jemi zotuar si opozitë që do të bashkëpunojmë aty ku është interesi i qytetarit sa ipërket pikave të veqanta, prandaj mendoj se në këto pika preket direkt interesi i qytetarëve. Të propozohen emra të militantëve partiak kjo nuk i bënë nderë askujt, prandaj do të ishte mirë të propozohen njerëz të përgjegjshëm dhe të dëshmuar për këto pozita. Nuk pajtohem në asnjë mënyrë që mos ta arrijmë asnjë marrveshje paraprake për këto pozita, prandaj mos bëni lojëra duke kërkuar pauza e duke ikur nga mbledhja. Nëse nuk e ndërpritni këtë avaz edhe ne detyrohemi ta lëshojmë seancën e Kuvendit.
Subjekti LVV dhe PDK e lëshuan seancën e KK.
Sekretaria e Kuvendit e konstatoi prezencën e anëtarëve të KK dhe 18 anëtarë janë prezent.

Më 18 vota “për” miratohet pika 2.3. Propozim vendimi për emërimin e anëtarëve të Komisionit   Komunal të Aksionarëve  në NPL “Tregu”
Festa Shabani: mendoj se ikja  nga seanca nuk është zgjidhje e problemeve, sepse qytetarët na kanë votuar për ti përfaqësuar këtu .
2.4. Propozim vendimi për emërimin e anëtarëve të Komisionit   Komunal të Aksionarëve   

        në NPL “Stacioni i Autobusëve 

Avdyl Aliu: Propozimet për anëtarë të komisionit komunal të aksionarëve në NLP Stacioni janë:

1.  Artan Musliu 

2.  Albulena Asllani 
Me 18 vota për miratohet pika 2.4. Propozim vendimi për emërimin e anëtarëve të Komisionit   Komunal të Aksionarëve në NPL “Stacioni i Autobusëve
2.5. Propozim vendimi për emërimin e anëtarëve të Komisionit   Komunal të Aksionarëve    

        në PPP Ecohigjiena (pjesa publike e KRM Higjiena ) në Gjilan 

                   Avdyl Aliu:  propozojmë që kjo pikë të shtyhet në seancën  e radhës sepse po bëjmë përpjekje për 
                      një  përbërje më të mirë.
                         Më 17 vota “për”,  1 votë “kundër” pika 2.5 shtyhet për seancën e radhës.
2.6. Informatë nga DKA pë nga DKA për fillimin e vitit të ri shkollorë 2017/2018 dhe  

       2018/2019

  Teuta Suliqi: në emër të grupit të këshilltarëve të LDK i japim përkrahje kësaj pike.
 Arta Nuhiu: nga 1 shtatori e deri sot kur po flasim, domethënë përgjatë dy muajve, bazuar në raportin e Policisë së Kosovës, nuk është regjistruar asnjë rast i narkotikëve nëpër shkollat e Komunës së Gjilanit. Kjo për mua paraqet shpresë, gëzim dhe besim për një të ardhme të qëndrueshme me një rini të shëndosh. E përgëzoi drejtorin e Arsimit, Nazim Gagica dhe stafin e kësaj drejtorie për një punë mirë dhe të përgjegjshme, si dhe Policinë e Kosovës për punë profesionale. 
Kemi rënie të dukurive negative në shkollat tona në Gjilan. Kjo nuk bëhet as lehtë e as shpejt, por me vullnet e angazhim, sinqeritet e përkushtim, bashkëpunim e koordinim ndërmjet gjitha institucioneve. Ju inkurajoj të vazhdoni tutje me këtë përkushtim, sepse duke investuar në arsim, dhe në të njëjtën kohë duke parandaluar degradimin e rinisë, ne kemi krijuar bazë të fortë mbi të cilën ndërtohet e ardhmja e shtetit.

   Festa Shabani : tek raporti, numri i aplikantëve për pozita të lira ka qenë 843,     kurse janë    
     pranuar 33 kandidatë , unë kam dhenë vërejtje në fillim të seancave, pse nuk po bëhet sistemi në   

     mënyrë digjitale që kandidatët të cilët aplikojnë të njoftohen përmes sistemit online ose faqes  

    zyrtare të komunës. Shumë aplikant ju ka ikur intervista për shkak mos informimit të duhur.
    Nazim Gagica: këto të dhëna i kemi prezantuar ditë më parë dhe pajtohem me kolegen për  

    prezantimin e të dhënave në faqen publike, ne do të koordinohemi me zyrën e informimit për këtë  
    problem dhe do ta ndërrojmë praktikën.
2.7. Kërkesë për kompenzimin e komisionit për ndarjen e Bursave për studentë të  

        Dalluar

Arta Nuhiu: E vlerësojmë lart punën e Komisionit për ndarjen e Bursave për studentë të dalluar, që ndan Komuna e Gjilanit. Komisioni e ka kryer me sukses punën e tij, paanshëm dhe me përgjegjësi të plotë. Është shumë e vërtetë që nga çdo garë nuk mund të përfundojnë të gjithë të kënaqur. Gara për bursë ka qenë e fortë, sepse kemi studentë të zot nga Gjilani, dhe natyrisht që edhe komisioni nuk e ka pas fare lehtë ta bëjë përzgjedhjen e përfitueseve, sepse të gjithë ata që kanë konkurruar, e kanë merituar të marrin bursën, por janë kriteret e vendimit të Kuvendit të komunës, respektivisht të konkursit ato të cilat i përcaktojnë përfituesit. 
Po ashtu, rekomandimet që i ka dhënë Komisioni në raportin final, duhet ti marrim si bazë mbi të cilën do ti marrim vendimet për përcaktimin e kritereve në të ardhmen. Bursat tani e tutje, qofshin edhe vetëm 20, ti ndahen atyre studenteve që kanë notën më të lartë, për kategoritë tjera si ato të luftës, atyre me gjendje të rëndë ekonomike, të ndahen në vete, sepse kësisoj po ballafaqohemi me diskriminim ndaj atyre studentëve me notë mesatare më të lartë. Gjithashtu, edhe koha kur hapet konkursi për bursa, të ndryshoj. Mendoj unë, konkursi të dal pas përfundimit të vitit akademik për të cilin edhe ndahen bursat. Pra, konkursi të hapet pas afatit të qershorit, meqë ky afat është i rregullt dhe nuk duhet të lejojmë që t'ia pamundësojmë studentëve të konkurrojnë për bursë. 
Janë disa shpenzime që deshëm ose jo nuk mund ti mënjanojmë, por duke kursyer në dreka e darka, si dhe ne zbukurimin e qytetit me rastin e festave të fund vitit, d.m.th. disa bursa shtesë për studentë, që nënkupton investim për të ardhmen e vendit.

Avdyl Aliu: Ne në KPF kemi pas takim dhe e kemi trajtuar këtë qështje, komisioni ka pas përfaqësim partiak me që rast kanë mabjtur 9 takime dhe kanë nxjerrë një përfundim të mirë. Në KPF jemi dakorduar për komenzimin e anëtarëve të këtij komisioni, shuma të jetë në formë paushalle 300 € për një anëtarë për punën e bërë. 
Gentrit Murseli: nëse i shohim rekomandimet të cilat i kanë bërë anëtarët e komisionit për bursa kanë rekomanduar të paktën 3 gjëra të respektohen. E para është që konkursi të filloj në momentin që përfundon viti akademik , ku përveq afatit të qershorit duhet të përfshihet gjithsesi edhe afati i shtatorit. E dyta kanë kërkuar q[shtjen e kategorizimit dhe duhet të filloj ndryshimi i kritereve aktuale, sepse ka pas vërejtje për këto kritere.
Kam pytje për drejtorin e DKA-  nga seanca e kaluar është formuar një komision për ankesa dhe unë kam bashkëbiseduar me anëtarët e këtij komisioni dhe ata nuk kanë informacion se kush është sakt personi që po merret me këto ankesa a janë shqyrtuar dhe kur do të bëhet publikimi ?

Arta Nuhiu: mendoj se është e padrejtë që ky komision të paguhet në mënyrë paushelle, por duhet të votohet me meditje si gjitha komisionet tjera.
Miratohet propozimi i z.Aliu qëkomisioni të paguhet 300 € me 16 vota “për”, 1vot] kundër dhe 1 abstenim 

2.8. Raporti i Komisionit për mbikqyrjen e Dezinsektimit, Dezinfektimit dhe Deratizimit

   Shemsedin Elezi: e përkrahim këtë raport  dhe komisionin i cili ka bërë një punë të mirë po ashtu edhe kompaninë Fauna. 
  2.9 . Inicimi për ndryshimin e Rregullores për këshillat e fshatrave dhe lagjeve urbane.

Avdyl Aliu: ne e kemi një Rregullore tjetër në të cilën nuk është paraparë që të bëhet kompenzimi i kryetarëve të këshillave të fshatra, por tani ata kryetarë kanë punë të mëdha dhe është e pa drejtë të mos kompenzohen. Prandaj kërkojmë që zyra Ligjore të bëjë hartimin e kësaj Rregullore.
Shpresa Kurteshi: kërkojmë nga zyra Ligjore të filloj procedurat për dëgjime publike dhe të hartoj këtë Rregullore.
   Me  18 vota “për” miratohet inicimi për ndryshimin e Rregullores për këshillat e fshatrave dhe lagjeve urbane.
  2.10 Raporti i komisionit “për riorganizimin e rrugës Marie Shllaku dhe rrugëve tjera në qytet.
 Nuk pati diskutime 
Më 18 vota “për” miratohet ky raport 
    2.11 Propozimi për planin lokal për mbeturinat inerte nga ndërtimi, prishjet dhe  mbeturinat.

  Shemsedin Eelezi: kërkojmë sqarim nga drejtori i DUPMM lidhur me këtë pikë, në mënyrë që ta              

   dimë se qfarë po votojmë.

      Bekim Bajrami: ne kemi shqyrtuar 3 lokacione të mundshme, njëra është afër deponisë rajonale, por për shkak të konfiguracionit të terenit nuk është e përshtatshme, tjetri lokacion është në Zhegër , kurse më shumë intensitet i kemi dhenë lokacionit në fshatin Kimetoc sepse është më e përshtatshme. Kjo deponi bënë zgjidhje për 30 vjet të ardhshme. Deponia aktuale ka qenë një deponi ilegale por me udhër të inspeksionit është ndërprerë kjo deponi. 
 Më 18 vota “për” miratohet ky propizim.

Seanca e  dhjetë e Kuvendit  i përfundoi punimet në ora 15:45 minuta. 

     Procesmbajtësja                                                                                      Kryesuese e Kuvendit 

  ____________________                                                                       __________________________

   Ardiana Rexhepi                                                                                           Shpresa Kurteshi

